
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Асшöр производство котыртан да выльмöдан инвестиционнöй проектъяс олöмö пöртöм могысь кредит организацияясын инвестиционнöй удж нуöдысь субъектъясöн босьтöм кредитъяс кузя 2005 воын прöчентъяс мынтöм вылö рöскод юкöн Коми Республикаса республиканскöй бюджетысь субсидируйтан пöрадок йылысь

Коми Республикаса овмöс нуöдысь субъектъяслысь инвестиционнöй активносьт ышöдöмын содтöд мераяс сетöм, кредит организацияясöн экономикалысь реальнöй сектор унджык кредитуйтöм вылö условиеяс лöсьöдöм, "2005 во вылö Коми Республикаса республиканскöй бюджет йылысь" Коми Республикаса Оланпас олöмö пöртöм могысь Коми Республикаса Правительство шуис:

1. Вынсьöдны асшöр производство котыртан да выльмöдан инвестиционнöй проектъяс олöмö пöртöм могысь кредит организацияясын инвестиционнöй удж нуöдысь субъектъясöн босьтöм кредитъяс кузя 2005 воын прöчентъяс мынтöм вылö рöскод юкöн Коми Республикаса республиканскöй бюджетысь субсидируйтан пöрадок содтöд серти.

2. Индыны, мый кредитъяс кузя 2005 воын прöчентъяс мынтöм вылö рöскод юкöн инвестиция удж нуöдысь субъектъяслы вештöны субсидияясöн, мый артыштöма 2005 во вылö Коми Республикаса республиканскöй бюджетын асшöр производство котыртан да выльмöдан инвестиционнöй проектъяс олöмö пöртöм могысь кредит организацияясын инвестиционнöй удж нуöдысь субъектъясöн босьтöм кредитъяс кузя 2005 воын прöчентъяс мынтöм вылö рöскод юкöн вештöм кузя государствосянь отсöг (субсидия) вылö.

Вештыны колö 1/3 збыль рöскодсö, но Россия Федерацияса Шöр банклöн рефинансируйтан öнiя 1/3 ставкаысь арталöм ыдждаысь оз унджык.

3. Субсидия ыджда артавсьö кредитöн вöдитчöмысь кредитнöй сёрнитчöм кырымалiгöн кредит организацияöн индöм прöчент ставкаысь да выльысь артавсьö кредитöн вöдитчöмысь кредит организацияöн прöчент ставка чинтiгöн либö Россия Федерацияса Шöр банклöн рефинансируйтан ставка чинтiгöн. Кор кредит организация содтö прöчент ставка, субсидия вылö выльысь рöштшöт оз вöчсьы.

4. Коми Республикаса экономика сöвмöдöм кузя министерстволы веськöдлыны тайö шуöмсö олöмö пöртöм кузя уджнас.

Коми Республикаса Юралысь                                                     В.Торлопов

Сыктывкар

2005 вося апрель 7 лун

86 №

Вынсьöдöма 

Коми Республикаса Правительстволöн

2005 во апрель 7 лунся 86 №-а шуöмöн

(содтöд)

Асшöр производство котыртан да выльмöдан 

инвестиционнöй проектъяс олöмö пöртöм могысь 

кредит организацияясын инвестиционнöй удж нуöдысь 

субъектъясöн босьтöм кредитъяс кузя 2005 воын 

прöчентъяс мынтöм вылö рöскод юкöн Коми Республикаса 

республиканскöй бюджетысь субсидируйтан 

ПÖРАДОК

1. Тайö Пöрадоксö лöсьöдöма "2005 во вылö Коми Республикаса республиканскöй бюджет йылысь" Коми Республикаса Оланпас серти да сiйö урчитö асшöр производство котыртан да выльмöдан инвестиционнöй проектъяс олöмö пöртöм могысь кредит организацияясын инвестиционнöй удж нуöдысь субъектъясöн босьтöм кредитъяс кузя 2005 воын прöчентъяс мынтöм вылö рöскод юкöн Коми Республикаса республиканскöй бюджетысь субсидируйтан условиеяс (водзö – субсидияяс).

2. Тайö Пöрадокыс инмö инвестиционнöй удж нуöдысьяс вылö, кодъяс олöмö пöртöны Коми Республикаын асшöр производство котыртан да выльмöдан инвестиционнöй проектъяс сьöм тшöт весьтö, мый сетiсны кредит организацияяс 360 лунысь унджык кад кежлö.

3. Кор инвестиционнöй удж нуöдысь субъектъяс босьтöны кредит иностраннöй валютаöн, субсидия сетсьö шайтöн кредитысь збыль вылас 1/3 рöскодсö вештöм вылö, но Россия Федерацияса Шöр банклöн рефинансируйтан öнiя 1/3 ставкаысь арталöм ыдждаысь оз унджык. 

4. Субсидияяс сетсьöны инвестиционнöй удж нуöдысь субъектъяслы, кодъяслысь инвестиционнöй проектъяссö бöрйисны конкурсöн Коми Республикаса Правительствоöн индöм пöрадок серти.

Конкурс вылö босьтöны инвестиционнöй проектъяс, кодъяслысь туйвизьсö бергöдöма кöть öти татшöм мог (задача) олöмö пöртöм (решитöм) вылö:

выль производство (технологияяс) котыртöм;

предприятиелысь производственнöй вынйöр бурмöдöм, производственнöй инфраструктура сöвмöдöм да технологическöй да экологическöй безопасносьт видзöм;

конкурентоспособнöй прöдукция лöсьöдöм да лэдзöм;

выль уджалан местаяс лöсьöдöм;

социальнöй инфраструктура сöвмöдöм.

5. Инвестиционнöй удж нуöдысь субъектъяслы, кодъяс кöсйöны босьтны субсидия, индыссьöны татшöм корöмъяс:

зумыд финансöвöй олöмыс да инвестиционнöй удж нуöдысь субъект кузя оз мун банкротство йылысь законодательствоöн артыштöм процедураяс;

абуöсь Коми Республикаса республиканскöй бюджет да меставывса бюджетъяс да государственнöй небюджетнöй фондъяс водзын став сикас мынтöм да кöсйысьöм кузя нюжöдöм уджйöз.

6. Субсидияяс босьтны кöсйысь инвестиционнöй удж нуöдысь субъектъяс сетöны Коми Республикаса экономика сöвмöдан министерствоö татшöм документъяс:

1) конкурсын участвуйтöм вылö официальнöй шыöдчöм (кöть кутшöм формаын);

2) нотариальнöя эскöдöм учредительнöй документъяслöн на дорö вежсьöмъяскöд да содтöдъяскöд копияяс;

3) нотариальнöя эскöдöм документ копия, кöнi эскöдöма, мый Юридическöй кывкутысьяслöн öтувъя государственнöй реестрö пыртöма инвестиционнöй удж нуöдысь субъект йылысь гижöд;

4) удж нуöдöм вылö лицензия копия сэк, кор колана удж нуöдöм вылö федеральнöй законодательство серти колö лицензия;

5) овмöс удж кузя вося отчётъяс бöръя куим финансöвöй воысь (либö став удж нуöдан кадколастысь, уджыс кö мунö куим воысь этшаджык, но öти финансöвöй воысь абу этшаджык),  кытчö пырöны бухгалерскöй балансъяс содтöдъясöн, сы лыдын и бöръя отчётнöй кадпас вылö, мутасса вот органöн найöс примитöм йылысь паса гöгöрвоöдана гижöдъясöн, кутшöмъясöс гижöма Россия Федерацияса сьöм овмöс министерстволöн тшöктöмъяс серти; 

6) сетöм бухгалтерскöй балансъяс дорö дебиторскöй да кредиторскöй уджйöз расшифруйтöм медся гырысь дебиторъяссö да кредиторъяссö (став уджйöз суммаысь 5 прöчентысь унджык) да уджйöз артмöм кадпассö индöмöн;

7) сетöм балансъяс дорö босьтан да сетан могмöданторъяс серти (поручительство, эмбур залогö вуджöдöм да мукöд) забалансöвöй тшöтъяс кузя колясъяс йылысь юöр бöръя куим финансöвöй воысь (либö став удж нуöдан кадколастысь, претендентлöн уджыс кö мунö куим воысь этшаджык) да шыöдчöм сетан кадпас вылö;  

8) претендентлысь кредит организацияясын кредитнöй история петкöдлысь либö сылысь абутöмлун петкöдлысь документъяс;

9) бöръя куим финансöвöй воысь (либö став удж нуöдан кадколастысь, уджыс кö мунö куим воысь этшаджык) да шыöдчан лун вылö кредиторъясöс, уджйöз ыджда, кредит босьтан да вештан кадпасъяс, найöс могмöдан сикас, прöчентнöй ставка, вештан периодичносьт, прöчентъясöн да штрапъясöн нюжöдöм уджйöзлысь ыджда индöмöн сетöм балансъяс дорö кредитъяс кузя уджйöз расшифруйтöм;

10) Коми Республикаса сьöм овмöс министерствосянь да сылöн мутас органъяссянь справка сы йылысь, мый абу Коми Республикаса республиканскöй бюджетлöн бöр бергöдан подув вылын водзын сетöм сьöм кузя уджйöз, сы лыдын нюжöдöм;

11) вот органсянь, кöнi вот учёт вылын сулалö инвестиционнöй удж нуöдысь субъект, справка, мый абу Коми Республикаса республиканскöй бюджетö да меставывса бюджетъясö быть мынтöмъяс кузя уджйöз, сы лыдын нюжöдöм;

12) государственнöй небюджетнöй фонд органъяссянь справка, мый тайö фондъясö мынтöмъяс кузя уджйöз абу, сы лыдын нюжöдöм;  

13) Коми Республикаса Арбитражнöй Ёрдсянь справка, мый инвестиционнöй удж нуöдысь субъектлöн уджын абу мынтысьны вермытöмлун (банкротство) йылысь делö; 

14) инвестиционнöй удж нуöдысь субъектöн вынсьöдöм бизнес-план, кодöс лöсьöдöма "Россия Федерацияса сöвман бюджет тшöт весьтö конкурс серти государственнöй гарантияяс сетан пöрадок да Россия Федерацияса сöвман бюджетлысь öтувъя инвестиционнöй ресурсъяс конкурс серти иналiгöн инвестиционнöй проектъяслысь эффективносьтсö донъялöм йылысь положение вынсьöдöм йылысь" Россия Федерацияса Правительстволöн 1997 во ноябр 22 лунся 1470 №-а шуöмöн артыштöм форма серти проект олöмö пöртöмысь öтувъя (социально-экономическöй) эффективносьт кузя содтöд рöштшöтöн; 

15) инвесторъяс да проект збыльмöдöмын налöн участвуйтан форма йылысь юöръяс; 

16) документъяс, кодъяс эскöдöны проектлысь экологическöй безопасносьт, пöжарысь видзöм, сöстöмлун дöзьöритöм да вуджан висьöмъясысь видзöм (проектъяс кузя, мый серти законодательство серти быть колö нуöдны экологическöй, пöжарысь видзöм да сöстöмлун дöзьöритöм да вуджан висьöмъясысь видзöм кузя экспертизаяс);

17) лöсялана отрасльын либö веськöдлан сфераын удж координируйтысь Коми Республикаса олöмö пöртысь власьт органлöн проект кузя кывкöртöд;

18) кредитнöй организацияöн эскöдöм кредитнöй сёрнитчöм копия, кöнi индöма кредитнöй ресурсъясöн торъя могöн вöдитчöм;

19) кредитнöй организацияöн эскöдöм кредит вештан да сы кузя прöчентъяс мынтан график копия;

20) кредитöн торъя могöн вöдитчöм йылысь кредитнöй организациясянь справка;

21) субсидия ыдждалысь рöштшöт тайö Пöрадок дорö содтöдын  индöм форма кузя.

7. Коми Республикаса экономика сöвмöдан министерство вермö корны инвестиционнöй удж нуöдысь субъектъяссянь инвестиционнöй проектъяс бöръян конкурс нуöдöм йылысь содтöд юöр. 

8. Инвестиционнöй удж нуöдысь субъектъяслы субсидияяс сетöм йылысь решение, кодъяслысь инвестиционнöй проектъяссö бöрйисны конкурс серти, примитö Коми Республикаса Правительство.  

9. Коми Республикаса Правительствоöн субсидия сетöм йылысь решение примитöм бöрын Коми Республикаса сьöм овмöс министерство кырымалö инвестиционнöй удж нуöдысь субъекткöд субсидия сетöм йылысь сёрнитчöм.

10. Сёрнитчöм кырымалöм вылö, мый индöма тайö Пöрадокыслöн 9 пунктын, инвестиционнöй удж нуöдысь субъект сетö Коми Республикаса сьöм овмöс министерствоö татшöм документъяс: 

1) кредитнöй организацияöн эскöдöм кредитнöй сёрнитчöм копия, кöнi индöма кредит ресурсъясöн торъя могöн вöдитчöм; 

2) кредитнöй организацияöн эскöдöм кредит вештан да сы кузя прöчентъяс мынтан график копия;

3) кредитöн колана могöн вöдитчöм кузя кредитнöй организациясянь справка;

4) кредит кузя уджйöзлысь медшöр суммасö да арталöм прöчентъяссö кредитнöй организациясянь ас кадö мынтöм эскöдысь справка;

5) субсидия ыдждалысь рöштшöт тайö Пöрадок дорö содтöдын индöм форма кузя;

6) инвестиционнöй удж нуöдысь субъектса веськöдлысь да юралысь бухгалтер чинъясö индöм йылысь приказ копияяс;

7) банкöн эскöдöм инвестиционнöй удж нуöдысь субъектса уполномоченнöй йöзлöн кырымпас образецъяслысь карточка.

Тайö пунктса 4 да 5 подпунктъясас индöм документъяссö сетöны Коми Республикаса сьöм овмöс министерствоö быд тöлысь öнiя тöлысся 20-öд лунöдз.

11. Субсидия вуджöдсьö инвестиционнöй удж нуöдысь субъектъяслы  рöштшöтнöй тшöтъяс вылö тайö Пöрадокса 10 пунктын индöм документъяс наöн сетöм бöрын 5 лунöн.

Субсидия вуджöдöм дугöдсьö 2005 вося декабр 25 лунö.

12. Субсидия оз сетсьы, кор инвестиционнöй удж нуöдысь субъектъяс торкöны медшöр уджйöз вештан да кредитöн вöдитчöмысь прöчентъяс мынтан срокъяс. 

13. Кредит сьöм видзсьö кö оз торъя могöн, кыдзи эскöдöма кредитнöй организацияса справкаöн, субсидия сетöм дугöдсьö.

14. Субсидия торъя могöн видзöм бöрся видзöдöны Коми Республикаса сьöм овмöс министерство да Коми Республикаса экономика сöвмöдан министерство.

Асшöр производство котыртан да выльмöдан 

инвестиционнöй проектъяс олöмö пöртöм могысь 

кредит организацияясын инвестиционнöй удж нуöдысь 

субъектъясöн босьтöм кредитъяс кузя 2005 воын 

прöчентъяс мынтöм вылö рöскод юкöн Коми Республикаса 

республиканскöй бюджетысь субсидируйтан пöрадок дорö

содтöд

2005 воын кредит кузя прöчентъяс мынтöм вылö рöскод юкöн

 Коми Республикаса республиканскöй бюджетысь бергöдöм вылö 

субсидиялöн рöштшöт

______________________________________________________________

(инвестиционнöй удж нуöдысь субъектлöн ним)

ИНН______________________________р/тшöт______________________

Банк ним_____________________________________БИК_____________

кор. тшöт_________________________

Инвестиционнöй удж нуöдысь субъектлöн медшöр удж______________

______________________________________________________________

ОКВЭД серти код__________________________

Кредитлöн мог_______________________________________ _________

___________банкын_____во, тöлысь, лун_____№-а кредитнöй сёрнитчöм

    (банк ним)

банк операцияяс нуöдöм вылö банклöн лицензия ____№_________сетöм кадпас________________________кадколастысь

Инвестиционнöй удж нуöдысь субъект
Кредит сетан кадпас
Сёрнитчöм серти кредит вештан кадколаст
Кредит мында (шайт)
сы пиысь вештöма
Кредитöн пöльзуйтчан кадколаст (лун)
Кредитöн пöльзуйтчöмысь инвестиционнöй удж нуöдысь субъектöн вештан прöчент ыджда
Россияса Шöр банклöн рефинансируйтан 1/3 öнiя ставка*
Медыджыд субсидия ыджда, кодi абу ыджыдджык Россияса Шöр банклöн рефинансируйтан 1/3 öнiя ставкаысь* (шайт)
Бергöдöма (субсидируйтöма) Коми Республикаса республиканскöй бюджетысь (содан итог

öн) (шайт)





вештан кадпас
мында (шайт)

банклöн прöчент ставка
мында (шайт)




*) Россияса Шöр банклöн рефинансируйтан ставка ыджда индыссьö:

1) Коми Республикаса экономика сöвмöдан министерствоö конкурс серти бöрйöм вылö документъяс сетан лун вылö;

2) Коми Республикаса сьöм овмöс министерствоö субсидия рöштшöт сетан лун вылö тайö Пöрадоклöн 10 пункт серти.

исп. Исакова

11 331 пас


